
					या पानाचे मुद्रितशोधन झालेले आहे
 प्रा. नरहर कुरुंदकर यांनी मराठी रंगभूमी,मराठी नाट्यसृष्टी याबद्दलचे आपले विचार वेळोवेळी व्याख्याने,पुस्तकांना लिहिलेल्या प्रस्तावना आणि क्वचित स्वतंत्र लेख या रूपाने मांडले. संस्कृत नाट्यशास्त्रावरही त्यांनी अधूनमधून लिहिले. आधुनिक नाट्याची परंपरा भाण, यक्षगान वगैरे प्राचीन नाट्यप्रकारांशी कशी निगडित आहे याचा शोध ते साक्षेपाने घेत.शारदा, तुझे आहे तुजपाशी, हिमालयाची सावली, कौंतेय यांसारख्या नाटकांवरचे त्यांचे भाष्य हे पठडीबंद नाट्यपरीक्षकांपेक्षा अगदी वेगळे आहे. कोल्हटकर, गडकरी. पु. ल. देशपांडे वगैरेंच्या वैशिष्ट्याचेही नवे पैलू कुरुंदकर दाखवतात. कुरुंदकरांच्या मराठी नाट्यविषयक सर्व उपलब्ध लेखांचे हे संकलन करताना अनेक मान्यवरांचे सहकार्य लाभले. सर्वांना धन्यवाद.

		 या पानातील शेवटचा बदल १६ नोव्हेंबर २०२२ रोजी १४:३१ वाजता केला गेला.

